
śrīśuka uvāca
bharatastu mahābhāgavatō yadā bhagavatāvanitala -
paripālanāya sañcintitastadanuśāsanaparaḥ
pañcajanīṃ viśvarūpaduhitaramupayēmē Á Á 1 Á Á

tasyāmu ha vā ātmajān kārtsnyēnānurūpā -
nātmanaḥ pañca janayāmāsa bhūtādiriva
bhūtasūkṣmāṇi sumatiṃ rāṣṭrabhṛtaṃ
sudarśanamāvaraṇaṃ dhūmrakētumiti Á Á 2 Á Á

ajanābhaṃ nāmaitadvarṣaṃ bhāratamiti yata ārabhya
vyapadiśanti Á Á 3 Á Á

sa bahuvinmahīpatiḥ pitṛpitāmahavaduruvatsalatayā
svē svē karmaṇi vartamānāḥ prajāḥ svadharmamanu -
vartamānaḥ paryapālayat Á Á 4 Á Á

ījē ca bhagavantaṃ yajñakraturūpaṃ kratubhiruccāvacaiḥ
śraddhayā’’hṛtāgnihōtradarśapūrṇamāsa -
cāturmāsyapaśusōmānāṃ prakṛtivikṛtibhiranusavanaṃ
cāturhōtravidhinā Á Á 5 Á Á

sampracaratsu nānāyāgēṣu viracitāṅgakriyēṣvapūrvaṃ
yattatkriyāphalaṃ dharmākhyaṃ parē brahmaṇi yajñapuruṣē
sarvadēvatāliṅgānāṃ mantrāṇāmarthaniyāmakatayā
sākṣātkartari paradēvatāyāṃ bhagavati vāsudēva ēva
bhāvayamāna ātmanaipuṇyamṛditakaṣāyō
haviḥṣvadhvaryubhirgṛhyamāṇēṣu sa yajamānō
yajñabhājō dēvāṃstān puruṣāvayavēṣvabhya -
dhyāyat Á Á 6 Á Á

ēvaṃ karmaviśuddhyā viśuddhasattvasyāntarhṛdayā -
kāśaśarīrē brahmaṇi bhagavati vāsudēvē mahāpuruṣa -
rūpōpalakṣaṇē śrīvatsakaustubhavanamālāridaragadādibhi -
rupalakṣitē nijapuruṣahṛllikhitēnātmani puruṣarūpēṇa
virōcamāna uccaistarāṃ bhaktiranudinamēdhamāna -
rayājāyata Á Á 7 Á Á

ēvaṃ varṣāyutasahasraparyantāvasitakarmanirvāṇā -
vasarō’dhibhujyamānaṃ svatanayēbhyō rikthaṃ
pitṛpaitāmahaṃ yathādāyaṃ vibhajya svayaṃ sakala -
sampannikētātsvanikētāt pulahāśramaṃ pravavrāja Á Á 8 Á Á

yatra ha vāva bhagavān hariradyāpi tatratyānāṃ
nijajanānāṃ vātsalyēna sannidhāpyata icchārūpēṇa Á Á 9 Á Á

yatrāśramapadānyubhayatōnābhibhirdṛṣaccakraiścakranadī
nāma saritpravarā sarvataḥ pavitrīkarōti Á Á 10 Á Á

tasmin vāva kila sa ēkalaḥ pulahāśramōpavanē
vividhakusumakisalayatulasikāmbubhiḥ kandamūla -

phalōpahāraiśca samīhamānō bhagavata ārādhanaṃ vivikta
uparataviṣayābhilāṣa upabhṛtōpaśamaḥ parāṃ
nirvṛtimavāpa Á Á 11 Á Á

tayētthamaviratapuruṣaparicaryayā bhagavati pravardhamānā -
nurāgabharadrutahṛdayaśaithilyaḥ praharṣavēgē -
nātmanyudbhidyamānarōmapulakakulaka autkaṇṭhya -
pravṛttapraṇayabāṣpaniruddhāvalōkanayana ēvaṃ
nijaramaṇāruṇacaraṇāravindānudhyāna -
paricitabhaktiyōgēna pariplutaparamāhlādagambhīrahṛdaya -
hradāvagāḍhadhiṣaṇastāmapi kriyamāṇāṃ
bhagavatsaparyāṃ na sasmāra Á Á 12 Á Á

itthaṃ dhṛtabhagavadvrata aiṇēyājinavāsasānusava -
nābhiṣēkārdrakapiśakuṭilajaṭākalāpēna ca virōcamānaḥ
sūryarcā bhagavantaṃ hiraṇmayaṃ puruṣamujjihānē
sūryamaṇḍalē’bhyupatiṣṭhannētadu hōvāca — Á Á 13 Á Á

parōrajaḥ saviturjātavēdō
dēvasya bhargō manasēdaṃ jajāna Á

surētasādaḥ punarāviśya caṣṭē
haṃsaṃ gṛdhrāṇaṃ nṛṣadriṅgirāmimaḥ Á Á 14 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

pañcamaskandhē bharatacaritē bhagavatparicaryāyāṃ

saptamō’dhyāyaḥ Á Á

